Is ganz simpel, dat is Leev

Melodie und Text: Dirk Krause

So een komischet Gefäuhl dat slieckert sick dor in mien Hart.

Kannst di gor nich gegen wehrn, wenn dat ierst eenmal leeger ward.

Wenn du hier büst, mark ick ganz genau: Dat grippt na mien`n Verstand,

mi ward kold, un mi ward warm un ganz tattrig miene Hand.

Is dat Fieber oder´n Herzinfarkt, bün ick vull oder bekifft?

Ick kieck bloß in dien´Oogen un mark dat mi de Luft wegblivt.

Kummst du denn mal nöger na mi ran is dat gor nich uttauhooln,

avers büst du denn mal gor nich dor, fäuhl ick mi ierst recht nich wohl.

So nu segg mal, wat is dat vör´n Kram, de mi so lieden lett?

Nur so´n lütten Touch vun  diene Hand, un ick denk wü mööt tau Bett.

Dorvun avgeseihn, is´t doch so schön, dat ick up dann´Schmerz nix gev:

Bün nich krank, bün nich besaapen, - is ganz simpel, dat is Leev.

